საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის

ბრძანება №

2019 წლის                                                      ქ. თბილისი

,,საჯარო სამართლის იურიდიული პირის – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის დებულების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2007 წლის 28 მარტის №107/ნ ბრძანებაში ცვლილების შეტანის თაობაზე

,,ნორმატიული აქტების შესახებ” საქართველოს ორგანული კანონის მე-20 მუხლის მე-4 პუნქტის შესაბამისად, ვბრძანებ:

მუხლი 1 

,,საჯარო სამართლის იურიდიული პირის – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის დებულების დამტკიცების შესახებ” საქართველოს შრომის, ჯანმრთელობისა და სოციალური დაცვის მინისტრის 2007 წლის 28 მარტის №107/ნ ბრძანებით (სსმ, 43, 29/03/2007) დამტკიცებული დებულების მე-3 მუხლის პირველ პუნქტს „ა“ ქვეპუნქტის შემდეგ დაემატოს „ა1“ ქვეპუნქტი და ჩამოყალიბდეს შემდეგი რედაქციით:

„ა1) გარემოს ჯანმრთელობის შეფასების ინდიკატორების, სტატისტიკურ მონაცემთა შეგროვებისა და ინტერპრეტირების, ზედამხედველობის წესის, პრევენციის  და მართვის ღონისძიებების შემუშავება, ყველა დონის (საერთაშორისო, ეროვნული) ანგარიშგებისა და ინფორმაციის კომუნიკაციის უზრუნველყოფა.‘‘.
          მუხლი 2 

           ბრძანება ამოქმედდეს გამოქვეყნებისთანავე.  

მინისტრი                                                                                   ეკატერინე ტიკარაძე
გ ა ნ მ ა რ ტ ე ბ ი თ ი   ბ ა რ ა თ ი
,,საჯარო სამართლის იურიდიული პირის – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის დებულების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2007 წლის 28 მარტის №107/ნ ბრძანებაში ცვლილების შეტანის თაობაზე

მინისტრის ბრძანების პროექტზე
 
საჯარო სამართლის იურიდიული პირის – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის‘‘ (შემდგომში - ცენტრი) დებულებაში ცვლილების შეტანის მიზეზს წარმოადგენს ის გარემოება, რომ ცენტრის არსებული ფუნქციები გარემოს ჯანმრთელობის მიმართულებით ძლიერდება, კერძოდ, ცენტრს ემატება გარემოს ჯანმრთელობის კუთხით რთული და მნიშვნელოვანი მიმართულება. „გარემოსდაცვითი  შეფასების კოდექსი‘‘ საქართველოს კანონის მიხედვით, საქართველოს ოკუპირებული ტერიტორიებიდან დევნილთა, შრომის,  ჯანმრთელობისა და სოციალური დაცვის სამინისტროს (შემდგომში - სამინისტრო)  ევალება მნიშვნელოვანი ფუნქციების განხორციელება, მათ შორის სტრატეგიული გარემოსდაცვითი შეფასებისთვის (სგშ) კომპეტენციის ფარგლებში სკოპინგის განცხადებისა და თანდართული დოკუმენტების განხილვა და სკოპინგის დასკვნის გაცემა და სგშ-ის ანგარიშთან და სტრატეგიულ დოკუმენტთან დაკავშირებით რეკომენდაციების შემუშავება, ამ პროცესებში სამინისტროსთან ერთად უნდა ჩაერთოს ცენტრის  შესაბამისი თანამშრომლების  გუნდი. 
ასევე, ცენტრი წარმოადგენს „2018-2022 წლების ეროვნული სამოქმედო გეგმის (NEHAP-2) შესასრულებლად შექმნილ გარემოსა და ჯანმრთელობის ეროვნული სამოქმედო  გეგმის საკოორდინაციო საბჭოს სამდივნოს (საქართველოს მთავრობის 2019 წლის 12 აპრილის N828 განკარგულება) და ასრულებს ამ  განკარგულებით დამტკიცებული დებულების მოთხოვნებს, ასევე, ცენტრს, თავადაც აქვს შესამუშავებელი, ზემოაღნიშნული სამოქმედო გეგმის მიხედვით შესაბამისი სამართლებრივი დოკუმენტების პროექტები. გარდა ამისა, ცენტრის ბაზაზე უნდა შეიქმნას თანამედროვე სტანდარტებით აღჭურვილი საერთაშორისო ტიპის გარემოს სინჯების კვლევის ლაბორატორია, რისი აუცილებლობაც განსაკუთრებით აქტუალური გახდა ქვეყანაში ტყვიის პრობლემის გამოკვეთასთან დაკავშირებით.


ბრძანების გამოცემა დაკავშირებული არ არის ახალ  საბიუჯეტო დანახარჯებთან. 
  
პროექტის ავტორია საჯარო სამართლის იურიდიული პირი _ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი.
  
პროექტის წარმდგენია საქართველოს ოკუპირებული ტერიტორიებიდან დევნილთა, შრომის,  ჯანმრთელობისა და სოციალური დაცვის სამინისტრო.
